
Shri Maddrakshapurivasa Bhimeshvarasuprabhatam

શ્રીમદ્દ્રાક્ષાપુરીવાસ ભીમેશ્વરસુપ્રભાતમ્

શ્રીમદ્દક્ષપુરીવાસ ભીમેશ્વર મહાપ્રભો ।
ભવચ્ચરણસાન્નિદ્ધ્યે સુપ્રભાતં મયાર્પિતમ્  ॥ ૧॥
ઉત્તિષ્ઠોત્તિષ્ઠ ભીમેશ ઉત્તિષ્ઠ વૃષવાહન ।
ઉત્તિષ્ઠ શિવ ગૌરીશ ત્રૈલોક્યં મઙ્ગલં  કુરુ॥ ૨॥
જય દક્ષપુરાધીશ જય શ્રીવૃષભધ્વજ ।
જય માણિક્યદેવીશ ત્રૈલોક્યં મઙ્ગલં  કુરુ॥ ૩॥
માતસ્સમસ્તજગતાં સુખદાનદક્ષે

ભીમેશવામનિલયે શ્રિતપારિજાતે ।
શર્વાણિ દક્ષપુરનિત્યનિવાસદીક્ષે

ભીમેશદેવદયિતે તવ સુપ્રભાતમ્॥ ૪॥
તવ સુપ્રભાતમરવિન્દલોચને

ભવતુ પ્રસન્નમુખચન્દ્રશોભિતે ।
વિધિવાસુદેવવનિતાદિપૂજિતે

ભીમેશદેવદયિતે તવ સુપ્રભાતમ્॥ ૫॥
શર્વાણિ સસ્મિતલસન્મુખચન્દ્રબિમ્બે

ભીમાધરોષ્ઠપરિપૂર્ણકૃપાવલમ્બે ।
કાદમ્બિકાવનનિવાસિનિ લોકમાન્યે

ભીમેશદેવદયિતે તવ સુપ્રભાતમ્॥ ૬॥
ચમ્પાલતાઙ્ગિ  શુભકારિણિ શાતકુમ્ભ-

શુમ્ભત્પ્રભાજયવિરાજદુરોજયુગ્મે ।
શર્મપ્રદાયિનિ શશાઙ્કકલાવતંસે

ભીમેશદેવદયિતે તવ સુપ્રભાતમ્॥ ૭॥
દેવેન્દ્રમૌલિમણિસ્થલનતપાદપદ્મ

સર્વાપ્સરાભિનયશોભિતચત્વરાન્ત ।
ભક્તાર્તિપર્વતસુવજ્રશિવેશ   શમ્ભો

શ્રીભીમશઙ્કરવિભો તવ સુપ્રભાતમ્॥ ૮॥
શ્રીભીમનાથ કરુણાકર દીનબન્ધો

શ્રીશાદિદેવગણપાલિતલોકબન્ધો ।
શ્રીપાર્વતીવદનપઙ્કજપદ્મબન્ધો

શ્રીભીમશઙ્કરવિભો તવ સુપ્રભાતમ્॥ ૯॥
બ્રહ્માદિદેવનુત દેવગણાધિનાથ

દેવેન્દ્રવન્દ્ય મૃદુપઙ્કજપાદયુગ્મ ।
દેવર્ષિનારદમુનીન્દ્રસુગીતકીર્તે 

શ્રીભીમશઙ્કરવિભો તવ સુપ્રભાતમ્॥ ૧૦॥
હીરાદિદિવ્યમણિયુક્તકિરીટહાર-

કેયૂરકુણ્ડલલસત્કવચાભિરામ ।
ભક્તાર્ચિત   પ્રણવવાચ્યનિજસ્વરૂપ

શ્રીભીમશઙ્કરવિભો તવ સુપ્રભાતમ્॥ ૧૧॥
શ્રીદક્ષવાટપુરસંસ્થિતદિવ્યલિઙ્ગ

ત્રૈલિઙ્ગલિઙ્ગ   ત્રિગુણાત્મક શક્તિયુક્ત ।
વન્દારુવૃન્દનુત વેદવનીવિહાર

શ્રીભીમશઙ્કરવિભો તવ સુપ્રભાતમ્॥ ૧૨॥
પઞ્ચાક્ષરાદિમનુયન્ત્રિતગાઙ્ગતોયૈઃ

પઞ્ચામૃતૈઃ પ્રમુદિતેન્દ્રયુતૈર્મુનીન્દ્રૈઃ ।
પટ્ટાભિષિક્ત હરિયુક્ત શિવાસનાથ

શ્રીભીમશઙ્કરવિભો તવ સુપ્રભાતમ્॥ ૧૩॥
કૈલાસનાથ કલિદોષમહાન્ધસૂર્ય

કઞ્જાસનાદિસુરવન્દિતપાદપદ્મ ।
વેશ્યાપ્રનૃત્યપરિતુષ્ટમનોઽમ્બુજાત

શ્રીભીમશઙ્કરવિભો તવ સુપ્રભાતમ્॥ ૧૪॥
અગ્રે વસન્તિ તવ પાદતલે સુભક્ત્યા

દિક્પાલકા વિનયનમ્રશિરઃપ્રયુક્તાઃ ।
શમ્ભો મહેશ ઇતિ દેવ વદન્તિ યે ત્વાં

શ્રીભીમશઙ્કરવિભો તવ સુપ્રભાતમ્॥ ૧૫॥
લિઙ્ગાકૃતે  નિખિલજીવગણાત્મલિઙ્ગ

ગઙ્ગાધર  પ્રમથસેવિતદિવ્યપાદ ।
ભોગીન્દ્રહાર પરિરક્ષિતસાધુલોક

શ્રીભીમશઙ્કરવિભો તવ સુપ્રભાતમ્॥ ૧૬॥
શમ્ભો શશાઙ્કધર શઙ્કર શૂલપાણે

સ્વામિન્ ત્રિશૂલધર મોક્ષદ ભોગદાયિન્ ।
સર્વાવતારધર પાલિતજીવલોક

શ્રીભીમશઙ્કરવિભો તવ સુપ્રભાતમ્॥ ૧૭॥
શ્રીભીમનાથ હર દિવ્યતલાધિવાસ

શ્રીપાર્વતીહૃદયપઙ્કજભૃઙ્ગરૂપ  ।
શ્રીનીલકણ્ઠ પર શર્વ ઉમેશ શમ્ભો

શ્રીભીમશઙ્કરવિભો તવ સુપ્રભાતમ્॥ ૧૮॥
કન્દર્પદર્પહર કઞ્જભવાદિવન્દ્ય

ગૌરીકુચામ્બુરુહકુટ્મલલોલદૃષ્ટે ।
ભદ્રપ્રદાતૃભવભક્તિસુલભ્ય દેવ

શ્રીભીમશઙ્કરવિભો તવ સુપ્રભાતમ્॥ ૧૯॥
ભસ્મપ્રલિપ્તશુભદાયક દિવ્યમૂર્તે

ભસ્માસુરાદિખલમર્દનકમ્રરૂપ ।
ગૌરીવિનિર્મિતસુભક્ષ્યસુભોજ્યભોજિન્ 

શ્રીભીમશઙ્કરવિભો તવ સુપ્રભાતમ્॥ ૨૦॥
નન્દીશવાહ નરકાર્ણવકર્ણધાર

નારાયણાદિસુરસંસ્તુતદિવ્યનામ ।
શ્રીદક્ષવાટપુરનિર્મિતદિવ્યસૌધ 

શ્રીભીમશઙ્કરવિભો તવ સુપ્રભાતમ્॥ ૨૧॥
શ્રીમન્ગણાદિમુનિભાવિતદિવ્યદેહ

ત્રય્યન્તવેદ્ય ત્રિપુરાન્તક શ્રીત્રિનેત્ર ।
જ્ઞાનાર્થદાનપરિનિષ્ઠિતદિવ્યચિત્ત

શ્રીભીમશઙ્કરવિભો તવ સુપ્રભાતમ્॥ ૨૨॥

વ્યાસાદિપણ્ડિતવરસ્તુત દિવ્યચિત્ત
ભક્તાલિદિવ્યપદવીપ્રદ ભાસુરાઙ્ગ  ।

સંસારસાર શિવ શાન્ત સુરૂપ શમ્ભો
શ્રીભીમશઙ્કરવિભો તવ સુપ્રભાતમ્॥ ૨૩॥

ઉન્મીલ્ય નેત્રયુગલં દ્વિજવૃન્દમાશુ
પઞ્ચાક્ષરીજપસુનિષ્ઠિતદિવ્યચિત્ત ।

આયાતિ તે પદસરોજતલન્તુ નિત્યં
શ્રીભીમશઙ્કરવિભો તવ સુપ્રભાતમ્॥ ૨૪॥

તન્ત્રીનિબદ્ધસ્વરયુક્તવર્ણા
ગાયન્તિ તે દિવ્યચરિત્રમારાત્ ।

ભક્ત્યા નિતાન્તં ભવનારદાદ્યા
ભીમેશભૂયાત્ તવ સુપ્રભાતમ્॥ ૨૫॥

શ્રિતાલિસત્કામ્યસુપારિજાત
શ્રીવિષ્ણુચક્રપ્રદ ભવ્યતીર્થ ।

શ્રીસૂર્યહસ્તાર્ચિતદિવ્યપાદ 
ભીમેશભૂયાત્ તવ સુપ્રભાતમ્॥ ૨૬॥

શ્રીબિલ્વપત્રાર્ચિતપાદપદ્મ 
શ્રીવિષ્ણુહૃત્તામરસાભિરમ્ય ।

નાગેન્દ્રભૂષાપ્રિય નાકવન્દ્ય
ભીમેશભૂયાત્ તવ સુપ્રભાતમ્॥ ૨૭॥

શ્રીસપ્તગોદાવરિહેમપદૈઃ
સમ્પૂજિતું ત્વાં તુ નિતાન્તભક્ત્યા ।

આયાન્તિ ભક્તાશ્ચ સુદૂરદેશાત્
ભીમેશભૂયાત્ તવ સુપ્રભાતમ્॥ ૨૮॥

શ્રીસપ્તગોદાવરિપૂતનીરૈઃ
મૂર્ધાભિષિક્તેશ્વર મઙ્ગલાઙ્ગ   ।

શમ્ભો મહાદેવ જગન્નિવાસ
ભીમેશભૂયાત્ તવ સુપ્રભાતમ્॥ ૨૯॥

ઇત્થં વૃષધ્વજવિભોરિહ સુપ્રભાતં
યે સજ્જનાઃ પ્રતિદિનં પઠિતું પ્રવૃત્તાઃ ।

તેષાં પ્રભાતસમયે શિવભક્તિમાદ્યાં
પ્રજ્ઞાં સુમુક્તિપદવીં  શ્રિયમાશુ દદ્યાત્॥ ૩૦॥

ઇતિ દ્રાક્ષારામભીમેશ્વરસુપ્રભાતં સમ્પૂર્ણમ્ ।

